
Na osnovu člana 17. Zakona o Vijeću ministara Bosne i Hercegovine („Službeni 
glasnik BiH“, br. 30/03, 42/03, 81/06, 76/07, 81/07, 94/07 i 24/08), a u vezi sa 
članom 8. tačke o), p) i r) Zakona o radijacijskoj i nuklearnoj sigurnosti u Bosni i 
Hercegovini („Službeni glasnik BiH“, broj 88/07), Vijeće ministara Bosne i 
Hercegovine, na ___ sjednici održanoj _________ 2016. godine, donijelo je 
 
 

O  D  L  U  K  U 
 

o imenovanju državnog oficira za vezu sa Međunarodnom agencijom za 
atomsku energiju 

 
 

Član 1. 
(Imenovanje) 

 
Ovom odlukom imenuje se ispred Bosne i Hercegovine Zoran Tešanović, zamjenik 
direktora Državne regulatorne agencije za radijacijsku i nuklearnu sigurnost, za 
državnog oficira za vezu sa Međunarodnom agencijom za atomsku energiju (u 
daljem tekstu: državni oficir za vezu). 
 

Član 2. 
(Uloga i odgovornosti državnog oficira za vezu) 

 
Državni oficir za vezu obavlja sljedeće funkcije u cilju koordinacije aktivnosti 
između Bosne i Hercegovine i Međunarodne agencije za atomsku energiju (u daljem 
tekstu: IAEA): 
 

a) Obavlja savjetodavne aktivnosti kao kontakt osoba između IAEA-e i Vijeća 
ministara Bosne i Hercegovine u pogledu svih aspekata programa tehničke 
kooperacije; 

b) Obavlja aktivnosti planiranja, programiranja, implementacije i evaluacije 
programa tehničke kooperacije sa IAEA-om; 

c) Obavlja aktivnosti koje se odnose na jačanje naučnih kapaciteta i razvoj 
državnih programa, vodeći računa o potrebama svih institucija i 
zainteresiranih strana u Bosni i Hercegovini koje se odnose na saradnju sa 
IAEA-om; 

d) Pruža pomoć svim relevantnim organima, obrazovnim ustanovama i drugim 
zainteresiranim stranama u Bosni i Hercegovini u vezi sa razumijevanjem 
koristi od upotrebe nuklearnih tehnologija u mirnodopske svrhe; 

e) Obavlja sve druge relevantne aktivnosti koje se odnose na implementaciju 
programa tehničke kooperacije sa IAEA-om.  
 

 
 
 



Član 3. 
(Trajanje mandata) 

 
Mandat imenovanog traje do 28.01.2021. godine, odnosno sve do imenovanja novog 
državnog oficira za vezu sa IAEA-om od strane Vijeća ministara Bosne i 
Hercegovine.  

 
Član 4. 

(Stavljanje prethodne odluke van snage) 
 
Ovom odlukom stavlja se van snage Odluka o imenovanju državnog oficira za vezu 
sa Međunarodnom agencijom za atomsku energiju („Službeni glasnik BiH“, broj 
84/08). 

 
Član 5. 

(Stupanje na snagu) 
 

Ova odluka stupa na snagu danom donošenja i objavljuje se u „Službenom glasniku 
BiH“. 
 
 
 
 
VM broj _________/16                                  PREDSJEDAVAJUĆI 
________ 2016. godine                         VIJEĆA MINISTARA BiH 
Sarajevo 
                                                                                                                      dr. Denis Zvizdić 
 


